
1. Cyflwyniad – Iechyd a Diogelwch mewn Stadiwm Chwaraeon

Mae’r stadiwm modern yn darparu enghraifft ragorol o sut mae’r angen am ddeddfwriaeth briodol ynghylch iechyd a diogelwch wedi cael ei gydnabod ar ôl nifer o drychinebau yn y gorffennol.  Mae’r astudiaeth achos hon yn dangos rhai agweddau ar y rheoliadau a’r ddeddfwriaeth sy’n ymwneud â meysydd chwaraeon, gan enghreifftio hyn drwy Stadiwm Liberty yn Abertawe.

Un o’r dogfennau allweddol sy’n rheoli gweithgareddau mewn stadiwm chwaraeon fel gemau pêl-droed a rygbi yw’r Guide to Safety at Sports Grounds, a gyhoeddwyd gan yr Adran Diwylliant, y Cyfryngau a Chwaraeon.  Mae’r arweiniad hwn ar gael am ddim ar ffurf PDF o’r cysylltau isod ac mae wedi cael ei ddefnyddio’n helaeth yn yr astudiaeth achos hon.  Term arall a ddefnyddir am y ddogfen hon yw’r Green Guide.

http://webarchive.nationalarchives.gov.uk/+/http://www.culture.gov.uk/reference_library/publications/5153.aspx 

http://webarchive.nationalarchives.gov.uk/+/http://www.culture.gov.uk/images/publications/GuidetoSafetyatSportsGrounds.pdf 

Gweithgaredd 1

Mae Stadiwm Liberty yn enghraifft o ganolfan stadiwm wedi’i hadeiladu’n bwrpasol sy’n cynnal gemau pêl-droed a rygbi yn ogystal â chynnal cyngherddau.  Mae adloniant corfforaethol a chyfleusterau cynadledda ar gael hefyd.

Mae gofyn i’r myfyrwyr lunio ffeil ffeithiau ar gyfer y stadiwm, gan ddefnyddio’r cyswllt â’i wefan.

Gweithgaredd 2 

Mae dylunio a rheoli’r stadiwm modern wedi datblygu yn rhannol mewn ymateb i nifer o drychinebau mewn meysydd pêl-droed gan gynnwys Ibrox, Heysel a Hillsborough.  Mae gofyn i’r myfyrwyr wneud ymchwil a chofnodi manylion byr am bob un o’r digwyddiadau a restrwyd.

Gweithgaredd 3

Mae llawer o glybiau pêl-droed wedi symud i stadiwm newydd yn yr ugain mlynedd diwethaf.  Mae gofyn i’r myfyrwyr wneud ymchwil drwy ddefnyddio gwefannau’r clybiau a restrwyd er mwyn nodi enwau meysydd presennol a blaenorol y clybiau hyn.

Gweithgaredd 4

Mae yna lawer o dermau arbenigol mewn perthynas â rheolaeth a gwarchodaeth mewn meysydd chwaraeon.  Mae’r gweithgaredd hwn yn cyflwyno’r myfyrwyr i rai o’r termau hyn.

2. Rheoli Diogelwch

Mae angen i’r myfyrwyr wybod bod llawer o’r cyfrifoldeb am ddiogelwch gwylwyr mewn meysydd chwaraeon yn cael ei gymryd gan reolwyr sydd heb lawer o gyswllt uniongyrchol â’r gwylwyr.  Hefyd mae angen i reolwyr allu datblygu amrywiaeth o bolisïau a sicrhau cydymffurfio â deddfwriaeth. 

Gweithgaredd 1

Awgrymir cyflwyniad. Dylai’r myfyrwyr allu crynhoi a deall y pwyntiau amlwg a ddarparwyd ynghylch rheoli meysydd chwaraeon.  Mae rhagor o wybodaeth ar gael o adran berthnasol y Green Guide.

Gweithgaredd 2

Mae polisi diogelwch gwylwyr yn ddogfen allweddol yn y gwaith o reoli stadiwm chwaraeon.  Dylai’r myfyrwyr allu datblygu crynodeb byr o gwmpas (scope) a phwrpas y ddogfen hon.

Gweithgaredd 3

Mae cynlluniau wrth gefn yn bwysig yn y gwaith o reoli stadiwm a threfnu gweithgareddau.  Mae ymarfer y geiriau coll yn cynnwys nifer o sefyllfaoedd gweddol amlwg y dylai cynllun wrth gefn ymdrin â nhw.

Gweithgaredd 4

Awgrymir crynodeb byr o’r mathau o gofnodion. Gallai’r rhain gael eu dosbarthu yn gofnodion a wneir cyn y gweithgaredd a chofnodion a wneir ar ôl y gweithgaredd.

Gweithgaredd 5

Mae gofyn am grynodeb byr o’r ddarpariaeth a wneir ar gyfer chwaraewyr a chefnogwyr y gwrthwynebwyr, efallai gyda rhywfaint o asesu.

3. Cyfathrebu

Yn achos unrhyw weithgaredd mewn stadiwm chwaraeon, mae cyfathrebu da rhwng amrywiaeth o gyrff yn hanfodol ar gyfer sicrhau iechyd a diogelwch.  

Gweithgaredd 1

Dylid annog y myfyrwyr i nodi cymaint â phosibl o’r cyrff ar ôl gwylio’r fideo.  Gellid cael trafodaeth am swyddogaethau rhai o’r cyrff.

Gweithgaredd 2

Dylai’r myfyrwyr ystyried y gwahanol glipiau fideo maen nhw wedi’u gweld wrth ystyried yr amrywiaeth o systemau cyfathrebu a ddefnyddir.

Gweithgaredd 3

Dylid pwysleisio pwysigrwydd ystafell reoli’r stadiwm i’r myfyrwyr.  Awgrymir bod y myfyrwyr yn cael eu hannog i ddatblygu ffurf ar eiriau sy’n egluro prif swyddogaethau’r ystafell reoli. 

Gweithgaredd 4a a 4b

Mae ffonau mewnol yn bwysicach na ffonau symudol wrth gyfathrebu yn y stadiwm.

Gweithgaredd 5a a 5b

Mae dulliau gweithredu sydd i’w defnyddio ar gyfer cyhoeddiadau argyfwng yn hanfodol wrth gyfleu gwybodaeth iechyd a diogelwch i’r gwylwyr.  Dylai ddwy adran y gweithgaredd hwn helpu’r myfyrwyr i ddeall eu pwysigrwydd.

Gweithgaredd 6

Mae arwyddion effeithiol sy’n cydymffurfio â deddfwriaeth yn hanfodol bwysig hefyd.  Bydd y gweithgaredd hwn yn rhoi i’r myfyrwyr ddealltwriaeth o’r amrywiaeth o arwyddion a ddefnyddir mewn stadiwm.

4. Stiwardio

Stiwardio yw un o’r ffyrdd mwyaf amlwg y caiff gwylwyr eu rheoli mewn stadiwm chwaraeon.  Mae stiwardiaid yn cyflawni llawer o swyddogaethau ac mae ganddynt amrywiaeth o ddyletswyddau mewn perthynas ag iechyd a diogelwch.

Gweithgaredd 1

Gofynnir i’r myfyrwyr nodi a disgrifio 10 dyletswydd stiwardiaid, os yw’n bosibl.

Gweithgaredd 2

Gall y cod ymddygiad go iawn gael ei ddangos ar ddiwedd y gweithgaredd. Dylid hysbysu’r myfyrwyr bod y cod ymddygiad yn ddogfen syml sy’n cynnwys pedwar pwynt.

Gweithgaredd 3

Dylai’r myfyrwyr wylio’r fideo sy’n ymwneud â chyfarfod rhagbaratoi’r uwch stiwardiaid o leiaf ddwywaith cyn crynhoi’r prif bwyntiau a wneir.

Gweithgaredd 4

Bwriedir i’r cyfarfod rhagbaratoi roi i’r holl stiwardiaid y wybodaeth berthnasol ynghylch y gêm.  Dylid annog y myfyrwyr i werthuso cynnwys y cyfarfod rhagbaratoi.

Gweithgaredd 5

Mae’n annhebygol y bydd y myfyrwyr yn nodi pob un o’r 14 adran, ond dylid gallu cael y rhan fwyaf, efallai drwy drafodaeth grŵp.

Gweithgaredd 6

Mae arolygiadau yn agwedd bwysig ar ddeddfwriaeth iechyd a diogelwch a dylai’r myfyrwyr gael syniad o’r angen am arolygiadau wrth weithio trwy’r gweithgaredd.

5. Mynd i Mewn i’r Stadiwm a Gadael

Mae llawer iawn o weithgaredd iechyd a diogelwch yn canolbwyntio ar yr adegau pan fydd gwylwyr yn mynd i mewn i’r stadiwm neu’n gadael.

Gweithgaredd 1

Dylai’r myfyrwyr wylio’r fideo o’r hyn sy’n digwydd yn yr awr cyn i’r gêm ddechrau o leiaf ddwywaith ac yna crynhoi’r gweithgareddau.

Gweithgaredd 2

Mae’n debyg na fydd y myfyrwyr yn gwybod am wahanol bolisïau gwerthu tocynnau a sut maen nhw’n effeithio ar iechyd a diogelwch. Awgrymir crynodeb byr.

Gweithgaredd 3

Mae’n hanfodol bod union nifer y gwylwyr yn y stadiwm ar unrhyw adeg a’r gyfradd maen nhw’n mynd i mewn yn hysbys.  Dylai’r myfyrwyr allu rhoi eglurhad a gwerthusiad cryno o bwysigrwydd casglu ffigurau manwl gywir am wylwyr.

Gweithgaredd 4

Y cyfnod sy’n dilyn diwedd gêm yw un o’r risgiau mwyaf i wylwyr.  Dylid atgoffa’r myfyrwyr o amgylchiadau trychinebau Hillsborough ac Ibrox wrth wneud y ddau weithgaredd olaf.

